

Врз основа на чл.22 ст.1 т.6 од Законот за локалната самоуправа („Службен весник на Република Македонија“ бр.5/02), а во врска со чл.2 и чл.5 од Правилникот за доделување на стипендија на спортист – спортска надеж на општина Кочани бр.09-2250/1 од 15.12.2017 година донесен од Советот на Општина Кочани („Службен гласник на Општина Кочани“ бр.13/2017) и во согласност со ставот 1 на точка V Стимулирање на млади спортисти од Програмата за спорт на Општина Кочани за 2019 година („Службен гласник на Општина Кочани“ бр.14/2018), Градоначалникот на Општина Кочани донесе 
О Д Л У К А 

за распишување на Конкурс за доделување стипендија на спортист – спортска надеж на општина Кочани и за определување на висината на стипендијата
Член 1

Да се распише Конкурс за доделување на 1 (една) стипендија на спортист – спортска надеж на општина Кочани.


Конкурсот да трае 8 (осум) дена од денот на објавувањето.


Во конкурсот да се прецизират: услови за доделување на стипендијата, критериуми за доделување на стипендијата, начин и рок за поднесување на пријава за стипендија (потребни документи кои треба да достави кандидатот), опис за спроведување на постапката, правна заштита, дополнителни информации.
Член 2


Износот на стипендијата за спортист – спортска надеж на општина Кочани да изнесува 3.000,00 денари месечно.


Стипендијата да се додели за време од 6 (шест) месеци во текот на 2019 година.


Исплатата на стипендијата да се врши почнувајќи од месец Април заклучно со месец Септември во 2019 година.

Средствата за доделување на стипендијата ќе се обезбедат од Буџетот на Општина Кочани за 2019 година.
Член 3

Постапката за доделување на 1 (една) стипендија на спортист – спортска надеж на општина Кочани да ја спроведе комисијата формирана од Градоначалникот со Решение бр.08-744/1 од 20.03.2018 година.


Се задолжува комисијата од ставот 1 на овој член постапката за доделување на 1 (една) стипендија на спортист – спортска надеж на општина Кочани да ја спроведе согласно одредбите од Правилникот за доделување на стипендија на спортист – спортска надеж на општина Кочани бр.09-2250/1 од 15.12.2017 година донесен од Советот на Општина Кочани („Службен гласник на Општина Кочани“ бр.13/2017) и согласно Програмата за спорт на Општина Кочани за 2019 година („Службен гласник на Општина Кочани“ бр.14/2018.

Член  4
Оваа Одлука влегува во сила со денот на донесувањето.

